
 
     ᑐᓴᒐᒃᓴᖅ 

 
ᒥᓂᔅᑕ ᐊᓇᕈᐊᖅ ᑎᒃᑯᐊᖅᓯᕗᖅ ᐱᙳᐊᖅᑐᓕᕆᓂᕐᒧᑦ 

ᐅᖃᐅᔾᔨᒋᐊᖅᑎᒃᓴᓂᒃ ᑲᑎᒪᔨᕋᓛᓂᒃ 
 

ᐃᖃᓗᐃᑦ, ᓄᓇᕗᑦ (ᔮᓐᓄᐊᕆ 12, 2000) - ᒥᓂᔅᑕ ᐱᓕᕆᐊᖃᖅᑐᖅ ᐱᙳᐊᖅᑐᓕᕆᓂᕐᒥᑦ ᔮᒃ 
ᐊᓇᕈᐊᖅ ᑐᓴᖅᑎᑦᑎᕗᖅ ᓴᖅᑭᑎᑕᐅᓂᖏᓐᓂᒃ 7-ᓂᒃ ᑲᑎᔨᖃᕐᓗᑎᒃ ᐅᖃᐅᔾᔨᒋᐊᖅᑎᐅᓂᐊᖅᑐᓂᒃ 
ᑲᑎᒪᔨᕋᓛᓂᒃ ᐱᙳᐊᖅᑐᓕᕆᓂᕐᒧᑦ. 
 
"ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐱᙳᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᑎᒃᑯᐊᖅᑕᐅᓚᐅᖅᑐᑦ 
ᖃᐅᔨᒪᓂᖃᕐᓂᖏᓐᓄᑦ ᓴᖅᑭᔮᖅᑎᑦᓯᕙᓪᓕᐊᓂᕐᒥᑦ ᐊᒻᒪᓗ ᔭᒐᑎᑦᓯᑦᑕᐃᓕᒪᓂᖏᓐᓂᒃ 
ᐱᙳᐊᖅᑐᓕᕆᔾᔪᑕᐅᔪᓂᒃ ᓄᓇᕗᒥ" ᒥᓂᔅᑕ ᐊᓇᕈᐊᖅ ᐅᖃᓚᐅᖅᑐᖅ.  " ᐃᑲᔪᒻᒪᕆᖕᓂᐊᖅᑐᑦ ᐅᕙᓐᓄᑦ 
ᑕᒪᒃᑯᐊ ᐱᕈᖅᐸᓪᓕᐊᑦᓯᐊᕈᓐᓇᕈᑎᒃᓴᖏᓐᓄᑦ ᐱᙳᐊᖅᑎᖁᑎᕗᑦ ᓯᕗᓪᓕᐅᔾᔭᐅᓯᒪᓂᖓᓄᑦ 
ᐱᕙᓪᓕᐊᑎᑕᐅᔾᔪᑎᖏᓐᓂ ᐱᙳᐊᖅᑐᓕᕆᓂᐅᑉ." 
 
ᑲᑎᒪᔨᕋᓛᓄᑦ ᐊᖓᔪᖅᑳᖅ, ᑖᓐ ᑰᕆ, ᐱᙳᐊᖅᑐᓕᕆᓂᕐᒧᑦ ᑐᑭᒧᐊᒃᑎᑦᑎᔨ ᕼᐊᒻᓕᖓᓐᓄᑦ ᐃᑲᓗᒃᑑᑦᑎᐊᑉ, 
ᐅᖃᓚᐅᖅᑐᖅ ᖁᔭᓕᓂᕐᒥᓂᒃ ᑎᒃᑯᐊᖅᑕᐅᓚᐅᕋᒥ ᑖᑦᓱᒧᖓ ᐃᓂᒋᔭᒥᓄᑦ. 
 
"ᖁᕕᐊᓱᒃᑐᖓ ᑲᑎᒪᔨᐅᖃᑕᐅᔪᓐᓇᕋᒪ ᒥᓂᔅᑕᐅᑉ ᐅᖃᐅᔾᔨᒋᐊᖅᑎᒋᓂᐊᖅᑕᖏᓐᓄᑦ ᑲᑎᒪᔨᕋᓛᓄᑦ ᐊᒻᒪᓗ 
ᖁᕕᐊᒋᒻᒪᕆᒃᑕᕋ ᑕᑯᒋᐊᒃᓴᖅ ᑖᒃᑯᐊ ᓄᓇᕗᑦ ᒐᕙᒪᖏᑦ ᐱᒻᒪᕆᐅᔪᒥᒃ ᖃᓄᐃᓕᖓᔾᔪᑎᖃᕐᒪᑕ 
ᐱᙳᐊᖅᑐᓕᕆᔾᔪᑕᐅᔪᓂᒃ." 
 
ᐊᓯᖏᑦ ᑲᑎᒪᔨᕋᓛᓃᖃᑕᐅᔪᑦ ᐅᑯᐊᖑᔪᑦ:  ᓴᐃᒪᓐ ᖁᓕᑦᑖᓇ, ᓛᓐ ᕕᓛᓐᑯᐊᑦ Lance Vaillancourt,  ᑭᕙᓐ 
ᓂᑉᑕᓇᑦᑎᐊᖅ, ᒥᑭ ᐋᑲᕙᒃ, ᑎᐅᕆ ᒪᑲᓚᒻ Terry McCallum ᐊᒻᒪᓗ Bruce McKitrick ᐳᕉᔅ ᒪᒃᑭᑐᕆᒃ  

